Nerukkaatissanik, uumasunit pisunit saniatigut tunisassianik taakkunannga pisunit tunisassianut avammut niuerneq pillugu Kalaallit Nunaannut nalunaarut

Nerukkaatissat pillugit inatsisip Kalaallit Nunaannut atulersinnera pillugu peqqussummi nr. ......-imeersumi § 1, imm. 1, im. 3, nr. 10-11, § 2, imm. 1 aamma § 7, imm. 2 aamma uumasuni nappaatit tunillaanerillu pillugit inatsisip Kalaallit Nunaannut atulersinnera pillugu peqqussummi nr. 524 juni 2004-imeersumi § 20, § 33, imm. 2 aamma imm. 3, § 36 aamma § 41, imm. 2 naapertorlugit
8. inuussutissanut, nunalerinermut aalisarnermullu ministerimit aqunneqartuni inuussutissanut, nerukkaatissanut uumasunullu nakorsaqarnermut tunngasuni Inuussutissalerinermut Aqutsisoqarfiup aamma Namminersorlutik Oqartussat Kalaallit Nunaanni suliassaat piginnaatitaanerilu pillugit nalunaarummi § 3, imm. 2 aamma imm. 4 naapertorlugit piginnaatititsineq malillugu aalajangersarneqarput:

Kapitali 1
Atuuffia nassuiaatillu
§ 1. Nalunaarummut matumunga ilaapput nerukkaatissanik, uumasunit pisunit saniatigut tunisassianik taakkunanngalu pisunit tunisassianut avammut niuerneq.
Imm. 2. Niueqatigiinnermi tunisassianit EU-mi niueqatigisanut avammut anninneqarneri nalunaarummut ilaatinneqanngillat.
Imm. 3. Oocyttit, embryonit aamma kinguaassiornermut siunertaqartut anisuut nalunaarummut ilaatinneqanngillat.


§ 2.  Nalunaarummi matumani uku imatut paasineqassapput: 
1) Nioqqutissat: Nerukkaatissat, uumasunit pisut saniatigut tunisassiat taakkunannga pisut tunisassiat.
2) Nerukkaatissat (imaluunniit nersutaatit nerisassaat): Atortussiat imaluunniit tunisassiat tamarmik, tassunga ilanngullugit nerukkaatissanut akuutissiat, suliarineqarsimannginneri imaluunniit tamakkiisumik ilaannakuusumilluunniit suliarineqarsimaneri apeqqutaatinnagu, uumasunit nerineqartussanngorlugit aalajangikkat.
3) Uumasunit pisut saniatigut tunisassiat: Uumasut timai ilivitsut imaluunniit ilai, uumasunit pisut tunisassiat imaluunniit uumasunit nerisassatut aalajangigaanngitsuniit tunisassiat allat, tassunga ilanngullugit ooocyttit, embryonot anisuullu, kinguaassiornermut siunertanut naatsorsuussaanngitsut
4) Kingunerisatut tunisassiat: Tunisassiat ataatsimit imaluunniit arlalinnit suliarinninnikkut pilersinneqartut, uumasunit pisunit saniatigut tunisassianik suliarinninnermi allannguinerit imaluunniit immikkoortut.
5) Avammut niuerneq: Inuussutissalerinermut Aqutsisoqarfiup oqartussatut nakkutigisaani suliffeqarfinnit tunisassiarineqartunik nioqqutissanik Kalaallit Nunaanniit isumaqatigiissutip avataaniittumut nunamut imaluunnit EU-mi niueqatigisamut anninneqartut.
6) Isumaqatigiissutip avataaniittoq nuna: EU-mi niueqatigatigisat avataaniittut nunat.
7) Immikkut isumaqatigiissutip avataaniittoq nuna: Isumaqatigiissutip avataniittoq nuna imaluunniit EU-mi niueqatigisaq, tassani oqartussatut piginnaatitaasoq nioqqutissat nunamut avammut niuerutiginissaanut tunngavittut kalaallit nunaanni suliffeqarfiit immikkut akuerisaanissaannik piumasaqaateqartut.
8) Niueqatigiinnermi tunisassiat: Uumasunit pisut saniatigut tunisassiat taakkunanngalu pisut aalisakkanit, qimerloqanngitsunit marlunnik qalerualinnit uumasunit, tinumasulimmik amilinnit, uumasunit puulinnit imaanilu siuteqqunit tunisassiat.
9) EU-mi niueqatigisaqarfik: EU-mi niuerutigisaqarfik tassaavoq EU-mi naalagaaffiit ilaasortat, Norge, Island, Lichtenstein, Schweiz aamma Andorra. Kalaallit Nunaat aamma Savalimmiut tunisassiat niueqatigisat pillugit EU-mi niueqatigisaqarfinnut ilaapput. Spaniami Ceuta aamma Melilla kiisalu nunat ilaasortat nunasiaatigisimasaat aamma Frankrigimi naalakkersuisoqarfiit EU-mi niueqatigisaqarfinnut ilaanngillat.
10) Suliffeqarfik avammut niuertoq: Suliffeqarfik, ingerlatami ilaatut avammut niueruteqartoq, piffissap ilaani avammut niuerutigineqartussanik tunisassianik sulianik, toqqorsinermik allatigulluunniit passussinikkut oqartussaasoq imaluunniit avammut niuerutigineqartussani tunisassianut ilaasut.
11) Oqartussat piginnaatitaasut: Inuussutissalerinermut Aqutsisoqarfik imaluunniit nunat allat nerukkaatissaqarnikkut uumasullu nakorsaqarnikkut oqartussai.

12) Isumaqatigiissutip avataaniitut nunat allattorneri: Immikkut isumaqatigiissutip avataaniittumut tunisassianik avammut niuertussatut akuerisaasut kalaallit nunaanni suliffeqarfiit pillugit Inuussutissalerinermut Aqutsisoqarfiup nittartagaani allattuiffik
13) Nassiussineq: Tunisassiarpassuit pisortatigoortumik uppernarsaateqartumut, pisortatigoortumik atsiorneqartumut ilaasut imaluunniit allagaatit allat, assartuummi tassannga angallanneqartut, sumiiffimmit ataatsimeersut aamma taamaaqatai, pitsaaqatigiissut imaluunniit taaguuteqatigiissut.
14) Allagartaq: Pisortatigoortumik oqartussanit nalunaarut (pappiliaq imaluunnit elektroniskiusoq) avammut niuernermut atatillugu Inuussutissalerinermut Aqutsisoqarfimmit atulersinneqartoq, tassani nunami tigusisumi oqartussanut nassiussat allagartami takuneqarsinnaasutut piumasaqaatinik eqqortitsinerat Inuussutissalerinermut Aqutsisoqarfik qulakkeerilluni.
15) Allagartat assigiinngisitaartut atuuttut: Allagartat tamatut iluseqartillugit Inuussutissalerinermut Aqutsisoqarfiup nittartagaani imaluunniit TRACES aqqutigalugu tamanut saqqummiunneqartut
16) TRACES: Uumasunik tunisassianillu nassiussinermut atatillugu allagartaliorneq allagaasiornerlu pillugit paasissutissanik nalunaarsuiffimmut EU-Kommissionip elektroniskimit paasissutissaasivia (Trade Control and Expert System), aamma IMSOC-imut ilaasut (Integrated Management System for Official Controls).
17) Allagaatit ilaatinneqartut: Allagaatit allagartamut ilaatinneqartussat, tak. isumaqatigiissutip avataaniittut nunat piumasaqaataat, allagartami allassimasut, allagartamut ilitsersuut imaluunniit Inuussutissalerinermut Aqutsisoqarfiup nittartagaani allatigut paasissutissuutaasoq.
18) Nunami namminermi nalunaarut: Danmarkimi imaluunniit Kalaallit Nunaanni suliffeqarfimmut avammut niuertumut allamut suliffeqarfimmit avammut niuertumit Kalaallit Nunaanniittumit atulersinnerqartoq aamma Inuussutissalerinermut Aqutsisoqarfimmit uppernarsarneqartoq isumaqatigiissutip avataaniittup nunami piumasaqaanik nioqqutissap naammassisaqarneranik nalunaarut.
Kapitali 2
Nalinginnaasumik aalajangersakkat
§ 3. Nioqqutissanik avammut niuerneq piumasaqaatinik ukuninnga ataatsimik arlalinnilluunniit naammassinnittumiit taamaallaat pisinnaavoq:
1) Suliffeqarfik nerukkaatissiorfiit pillugit Kalaallit Nunaannut nalunaarummi aalajangersakkat naapertorlugit Inuussutissalerinermut Aqutsisoqarfimmi nalunaarsugaasoq imaluunniit akuerisaasoq.
2) Nerisassatut aalajangigaanngitsunik aalisakkanit qajusaasianik, aalisakkanit uuliamik, aalisakkanik panertitanik aalisakkanik nutaanik tunisassianik suliarinninneq pillugu Kalaallit Nunaannut nalunaarummi aalajangersakkat naapertorlugit suliffeqarfik Inuussutissalerinermut Aqutsisoqarfimmit nalunaarsugaavoq imaluunnit akuerisaavoq.
3) Malittarisassat allat naapertorlugit suliffeqarfik Inuussutissalerinermut Aqutsisoqarfimmi nalunaarsugaavoq imaluunniit akuerisaavoq.

§ 4. Suliffeqarfiit avammut niuertut nunanut isumaqatigiissutip avataaniittunut aamma EU-mi niueqatigisaqarfimmut nioqqutissanik avammut niuerutigisaminnut akisussaapput. Suliffeqarfiit avammut niuertut nunami isumaqatigiissutip avataaniittumi pineqartumi avammut niuernermut piumasaqaatinik eqqortitsissapput, tassunga ilanngullugit nalunaarummit matumannga takuneqarsinaasut piumasaqaatit, allagartat assigiinngitsut atuuttut kiisalu Inuussutissalerinermut Aqutsisoqarfiup nittartagaani tamanut saqqummiunneqarsimasut piumasaqaatit allat.
Imm. 2. Avammut niuernissaq siunertaralugu allagartamik aamma allagaatinik ilaatinneqartunik Inuussutissalerinermut Aqutsisoqarfimmut saqqummiussineq nassiussanik avammut niuernissamut allagartap atulersinnissaanut noqqaanertut isigineqarpoq.
Imm. 3. Suliffeqarfiup allagartamik Inuussutissalerinermut Aqutsisoqarfimmit atsiugassanngorlugu saqqummiussisup allagartaq taamaattoq saqqummiunneqartoq, kiisalu allagartamit takuneqarsinnaasut paasissutissat allagaatillu ilaatinneqarsinnaasut pissutsinut piviusunut naapertuunnerat qulakkiissavaa.
Imm. 4. Avammut niuertup suliffeqarfiup imm. 2-mi kiisalu Inuussutissalerinermut Aqutsissoqarfimmut nunap iluani nalunaarutini eqqaaneqartut allagaatini allanneqartut piumasaqaatit paasissutissallu eqqortinneqarneri eqqortuunerilu qulakkiissavai.
Imm. 5. EU-kommissioni imaluunniit Inuussutissalerinermut Aqutsisoqarfik nunami isumaqatigiissutip avataaniittumi oqartussanik piginnaatitaasunik allagartami avammut niuerneq pillugu piumasaqaatinik isumaqatigiissuteqarsimappat, allagartallu taakku Inuussutissalerinermut Aqutsisoqarfiup nittartagaani tamanut saqqummiunneqarsimallutik, tassunga ilanngullugu Inuussutissalerinermut Aqutsisoqarfiup allagartanut paasissutissaasivik, allagartat taakku nioqqutissanik taakkuninnga avammut niuernermut taamaallaat atorneqassapput. Tamanna aamma allagartanut tassani taamaallaat aalajangersarneqarluni nunap isumaqatigiissutip avataaniittup kisimiilluni piumasaqaatitut saqqummiussai.
Imm. 6. Suliffeqarfik, allagartamik allamik atulersitseqqulluni noqqaasoq, nioqqutissap piumasaqaatit allat tunngavigalugit eqqunneqarnissaannik akuersinissamut nunami isumaqatigiissutip avataaniittuni oqartussanit piginnaatitaasunit uppernarsaammik saqqummiussippat imm. 6-mi piumasaqaammitk Inuussutissalerinermut Aqutsisoqarfik saneqqussisinnaavoq.

Imm. 7. Allagartamut atulersinneqartumut imaluunniit allagaatinut ilaatinneqartunut naapertuutinngitsutut paasineqartunik suliffeqarfik nioqqutissamik nassiussimappat suliffeqarfiup Inuussutissalerinermut Aqutsisoqarfik ingerlaannartumik nalunaarfigissavaa.
Imm. 8. Piumasaqaatinik attuumassuteqartunik eqqortitsinngitsunik tunisassianik avammut niueruteqarneq taamaallaat pisinnaavoq suliffeqarfik avammut niueruteqartoq Inuussutissalerinermut Aqutsisoqarfimmut uppernarsarpagu nunami tigusisumi malittarisassat atuuttut imaluunniit nunani tigusisumi oqartussanit piginnaatitaasunit erseqqissumik akuersisoqarnera naapertorlugu nioqqutissat avammut niuerutigineqarsimasut, nioqqutissat pineqartut malittarisassanik atuuttunik eqqortitsinnginnerat pillugu pissutaasut pissutsillu pillugit tamakkiisumik ilisimatinneqarsimasut.
Imm. 9. Nioqqutissat Inuussutissalerinermut Aqutsisoqarfimmit navianartutut nalilerneqartut avammut nioqqutigeqqusaanngillat.


§ 5. Suliffeqarfiup avammut niueruteqartup nunanut isumaqatigiissutip avataaniittumut aamma EU-mi niueqatigisaqarfimmut nioqqutissat aamma nunap isumaqatigiissutip avataaniittup aamma EU-mi niueqatigisaqarfiup tamanna pillugu piumasaqarfigisaasa akornanni naammattumik immikkoortitsinissaq qulakkiissavaa.
Imm. 2. Imm. 1 malillugu immikkoortitsineq pisariaqartumik annertussuseqartumik nioqqutissiassanik tigusinermiit nioqqutissap nassiunnissaanut sulinermi tamarmi pissaaq.
Kapitali 3
Immikkut isumaqatigiissutip avataaniittumut nunamut avammut niuerneq
§ 6. Immikkut isumaqatigiissutip avataaniittup nunap aamma nunat isumaqatigiissutip avataaniittut piumasaqaatigisaasa allanneqarneri Inuussutissalerinermut Aqutsisoqarfiup nittartagaani paasissutissanit takuneqarsinnaapput.
Imm. 2. Immikkut isumaqatigiissutip avataaniittumut nunami nioqqutissanik avammut niuerneq aatsaat pisinnaavoq isumaqatigiissutip avataaniittumut nunamut pineqartumut avammut niuernissamut suliffeqarfik Inuussutissalerinermut Aqutsisoqarfimmit akuerineqarsimappat aamma isumaqatigiissutip avataaniittut nunat pillugit allattuiffimmi allassimappat.
Imm. 3. Immikkut isumaqatigiissutip avataaniittumut nunamut avammut niuernermi taamaallaat nioqqutissat piffissami suliffeqarfiup isumaqatigiissutip avataaniittut nunat pillugit allattuiffimmi allassimanerata kingorna suliarineqarsimappata imaluunniit toqqorsimappata. Suliffeqarfiit avammut niuertut allattugaasimanissaat pillugu piumasaqaammut ilaasinnaapput sanaartorneqarneri toqqorsimanerilu nalaat tamarmi apeqqutaalluni isumaqatigiissutip avataaniittup nunap piumasaqaatai, imm. 1-imi Inuussutissalerinermut Aqutsisoqarfiup nittartagaani paasissutissanit eqqaaneqartunit takuneqarsinnaasut.
Imm. 4. Isumaqatigiissutip avataaniittumi nunami oqartussat suliffeqarfimmi pineqartumiit nunamut nioqqutissap eqqunneqarnissaanut akuersisimaneranik suliffeqarfik uppernarsaasinnaappat, tamanna imm. 2-mi piumasaqaatinik naammassinninngikkaluartoq imm. 2-mi piumasaqaatinik Inuussutissalerinermut Aqutsisoqarfik saneqqussisinnaavoq.
Imm. 5. Suliffeqarfik nunamut avammut niuernissamut piumasaqaatinik naammassinnikkunnaarpat imaluunniit suliffeqarfik isumaqatigiissutip avataaniittumut nunamut pineqartumut avammut niuernissamut akuerineqartussatut kissaateqarunnaarpat isumaqatigiissutip avataaniittumut nunamut avammut niuernissamut akuersissut Inuussutissalerinermut Aqutsisoqarfimmit utertinneqarsinnaavoq imaluunniit atorunnaarsinneqarsinnaavoq.

Kapitali 4
Suliffeqarfiup avammut niuertup avammut niuernissamut piumasaqaatinik nammineq nakkutiginninnera
§ 7. §§ 4-6-mi takuneqarsinnaasunik piumasaqaatinik arlalinni eqqortitsinissap qulakkeernissaa uppernarsarnissaalu siunertaralugit suliffeqarfiit avammut niuertut nammineq nakkutiginnissapput.
Imm. 2. Imm. 1- malillugu nammineq nakkutiginninnermi suleriaatsit allanneqarsimassapput.

Kapitali 5
Pineqaatissiineq atuutsilersitsinerlu
§ 8. Inatsit alla malillugu qaffasinnerusumik pillagaanissamut pissutissaqanngippat  § 3-mik,  § 4, imm. 1-imik, imm. 3-5-imik aamma imm. 7-8-mik, § 6, imm. 2- 3-mik imaluunniit § 7, imm. 1-imik aamma § 9, imm. 1-imik unioqqutitsisoq akilisinneqarsinnaavoq.
  Imm. 2. Unioqqutitsinernut ingerlatseqatigiiffiinnit il.il. (inatsisitigut pisinnaatitaasoq pisussaatitaasorlu) unioqqutinneqartunut ingerlatseqatigiiffik taamatut akiliisitaanissamut akisussaatitaasinnaavoq. 
som sådant bødeansvar.

§ 9. Nalunaarut ulloq ... ... 2022-mi atuutilissaaq.
